
Réamhrá   
Aire Sláinte Poiblí, Folláine agus 
an Straitéis Náisiúnta Drugaí

Tá an-áthas orm an Creat um Ionad Oibre Shláintiúil 

a chur i láthair, atá ar cheann de na tosaíochtaí a 

aithníodh sa Phlean Gníomhaíochta Straitéiseach 

d’Éire Shláintiúil. Tá feabhsú sláinte agus folláine 

mhuintir na hÉireann ríthábhachtach d’obair an 

Rialtais. Is í an fhís d’Éire Shláintiúil ná áit ar féidir le 

gach duine an leas is mó agus is féidir a bhaint as 

sláinte agus folláine coirp agus mheabhrach agus ina 

gcuirtear luach ar an bhfolláine agus ina dtacaítear léi 

ar gach leibhéal sa tsochaí.

Chun é seo a bhaint amach, tá gá le cur chuige sochaí iomlán agus admhaítear go forleathan ag an leibhéal 
idirnáisiúnta gur suíomh iontach é an láthair oibre chun sláinte agus folláine fostaithe a chur chun cinn, ag soláthar 
tairbhí iolracha d’fhostaithe agus d’fhostóirí, chomh maith le gnóthachain shóisialta agus eacnamaíocha níos 
leithne. I bhfianaise ghné agus chastacht na sláinte san ionad oibre, bhí gá le cur chuige ilghníomhaireachta 
agus ildisciplíneach, agus bhí forbairt an Chreata seo faoi stiúir mo Roinne le tacaíocht ón Roinn Fiontar, Trádála 
agus Fostaíochta (RFTF), an Institiúid um Shláinte Poiblí (IPH) agus príomhpháirtithe leasmhara. Tá fianaise agus 
comhairliúchán láidir mar thaca ag an gCreat seo, agus cuireann sé treo straitéiseach agus treoir sholúbtha ar fáil 
ar féidir a oiriúnú d’aon ionad oibre chun cabhrú le sláinte agus folláine a chruthú agus a chothú i measc an lucht 
saothair.

Chruthaigh COVID-19 dúshláin shuntasacha dár saoránaigh go léir, áfach, i lár na paindéime seo, bhí an fholláine 
i lár an aonaigh agus i gcás láithreacha oibre, tugadh tús áite d’fholláine fostaithe ag go leor eagraíochtaí, laistigh 
den earnáil phoiblí agus san earnáil phríobháideach araon. Chun bheith éifeachtach, ní mór sláinte agus folláine a 
dhaingniú i gcultúr na heagraíochta chomh maith le timpeallacht shábháilte a chruthú agus cláir folláine san ionad 
oibre a thairiscint. Ba mhaith liom aitheantas a thabhairt do na hionaid oibre ar fud na hÉireann atá tar éis glacadh 
le coincheap an ionaid oibre shláintiúil agus go háirithe na heagraíochtaí a bhfuil dea-chleachtas comhroinnte acu 
trí chás-staidéir a thug treoir don Chreat.

Is garsprioc thábhachtach é seo maidir le folláine san ionad oibre in Éirinn agus tá mo Roinn tiomanta do phlean 
forfheidhmithe a fhorbairt chun na cuspóirí a chur i ngníomh le príomhpháirtithe leasmhara go luath in 2022. Ar 
cheann de na tosaíochtaí tá suíomh gréasáin a chruthú a sholáthróidh ábhar ar shláinte agus folláine chomh maith 
le huirlisí idirghníomhacha chun tacú le láithreacha oibre idirghabhálacha folláine a sheachadadh agus a mheas. 

Ba mhaith liom buíochas ó chroí a ghabháil le gach duine a ghlac páirt i bhforbairt an Chreata seo, lena n-áirítear 
gairmithe ó Acmhainní Daonna, Sláinte Ceirde, Sláinte agus Sábháilteacht, Sláinte Poiblí, Cur Chun Cinn Sláinte 
agus ionadaithe ó Ranna Rialtais eile. Táim ag tnúth leis an gclár oibre seo a chur chun cinn chun sláinte agus 
folláine oibrithe na hÉireann a fheabhsú.

An tAire Frank Feighan 
An tAire Sláinte Poiblí, Folláine agus an Straitéis Náisiúnta Drugaí

1. �Creat um Ionaid Oibre 
Shláintiúla Sracfhéachaint

1.1 Cad é an Creat um Ionaid Oibre Shláintiúla?

Is straitéis rialtais é an Creat um Ionaid Oibre Sláintiúla chun 

sláinte agus folláine oibrithe na hÉireann a fheabhsú. Tá an creat 

mar chuid amháin den Chreat um Éire Shláintiúil 2013-2025.1 Sa 

Chreat, leagtar amach an treo straitéiseach do bheartais agus do 

chláir san ionad oibre chun sláinte oibrithe a fheabhsú. Treoróidh 

pleananna oibríochtúla bliantúla seachadadh an chreata ó 2022 

go 2025. 

1.2	� Cén chaoi a n-oireann an Creat seo le dlíthe agus beartais reatha san 
ionad oibre?

Leis an gCreat, comhtháthaítear dlíthe agus beartais reatha an 

rialtais. Tá sé ar chomhréim le straitéisí eile an rialtais maidir le 

saincheisteanna cosúil le gortuithe agus drochshláinte a laghdú, 

taisteal gníomhach agus meabhairshláinte dhearfach a chur chun 

cinn. Tá oibleagáid dhlíthiúil ar fhostóirí cloí le reachtaíocht sláinte 

agus sábháilteachta, ach níl aon oibleagáid dhlíthiúil ar fhostóirí ná 

ar ionaid oibre páirt a ghlacadh i sláinte agus i bhfolláine. Mar sin 

féin, tá buntáistí iomadúla d’oibrithe agus do ghnólachtaí araon 

ag baint le páirt a ghlacadh i dtionscnaimh sláinte agus folláine ar 

ardchaighdeán san ionad oibre. 

1.3	 Conas a forbraíodh an Creat seo?

Rinne coiste arna stiúradh ag an Roinn Sláinte agus ag an 

Roinn Fiontar, Trádála agus Fostaíochta maoirsiú ar fhorbairt 

an Chreata seo. Tá an Creat bunaithe ar athbhreithniú ar an 

bhfianaise chomh maith le comhairliúchán agus rannpháirtíocht 

le príomhpháirtithe leasmhara. Chun acmhainn a thógáil agus 

eolas agus scileanna a fheabhsú cuireadh tús le cúrsa iarchéime i 

Cur Chun Cinn Sláinte i bhFolláine san Ionad Oibre in 2018 chun 

tacú le seachadadh an Chreata ina dhiaidh sin.2 

1. �Creat um Ionaid Oibre Shláintiúla 
Sracfhéachaint ar lean

 1.4 Príomh-Shaincheisteanna

Cad faoi 
COVID-19?

Cuireadh tús leis an bpaindéim COVID-19 agus an Creat seo 
á thabhairt chun críche. Tá athrú suntasach tagtha ar shaolta 
oibre i dtréimhse ghearr ama. Tá sláinte agus folláine ár lucht 
saothair níos tábhachtaí ná riamh, agus rinneadh an Creat a 
oiriúnú chun na hathruithe seo a léiriú. Leagann sé béim ar 
thionscnaimh rialtais agus ar threoir d’fhostóirí (Aguisín 1). 
Maidir le sláinte agus folláine, is gá roinnt saincheisteanna 
lárnacha a aithníodh le linn COVID-19 a bhreithniú agus an 
plean forfheidhmithe á fhorbairt, eadhon;  
(i) tacú le sláinte agus folláine oibrithe túslíne  
(ii) freagairtí sláinte agus sóisialta ar chianobair agus 
(iii) tionchair shláinte na fostaíochta forbhásaí. 

An bhfuil baint ag an gCreat                   
le gach ionad oibre?

Bhí. Tá sé mar aidhm ag an gCreat sláinte agus folláine 
oibrithe san earnáil phoiblí agus san earnáil phríobháideach 
a fheabhsú. Ardaíodh na dúshláin uathúla dóibh siúd atá 
ag obair in eagraíochtaí beaga agus meánmhéide agus 
daoine féinfhostaithe le linn na hoibre comhairliúcháin 
agus rannpháirtíochta. Cuireadh iad seo san áireamh i 
ndearadh an Chreata, agus cuirfear i bhfeidhm iad sa phlean 
forfheidhmithe. 

Go bunúsach, an bhfuil níos mó sláinte 
agus sábháilteachta i gceist leis seo?

Níl. Díríonn an Creat seo ar an ionad oibre a fhorbairt mar 
shuíomh a chruthaíonn dálaí sóisialta, comhshaoil agus 
cultúrtha don tsláinte. Tacaíonn sé le hionaid oibre chun 
meabhairshláinte níos fearr, cothromaíocht oibre is saoil agus 
iompraíochtaí a chuireann an tsláinte chun cinn a chothú 
cosúil le bia sláintiúil, gníomhaíocht fhisiciúil agus scor den 
chaitheamh tobac. Ceanglaítear ar fhostóirí de réir an dlí 
timpeallacht shábháilte oibre a sholáthar d’fhostaithe. Ní 
mór do gach eagraíocht a chinntiú go gcomhlíonann siad go 
hiomlán na ceanglais reachtúla sláinte agus sábháilteachta 
sula bhforbrófar tionscnaimh folláine san ionad oibre.  

Is fostóir mé – cad a chiallóidh an 
Creat seo domsa?

Leagann an Creat seo béim ar na buntáistí a bhaineann le 
beartais agus cláir um shláinte agus folláine a fhorbairt nó 
a fheabhsú i d’eagraíocht. Léiríonn sé na cineálacha cur 
chuige atá bunaithe ar fhianaise agus is dóichí a bhainfidh 
torthaí dearfacha amach. Tugann an Creat forbhreathnú ar 
na cineálacha tionscnamh rialtais a d’fhéadfadh a bheith 
ag teacht chun cinn, agus tá an t-am ann le machnamh a 
dhéanamh ar conas is féidir le d’eagraíocht nascadh leo sin, 
dea-chleachtas a fhorbairt agus do thaithí agus do cháil a 
neartú mar áit shláintiúil le bheith ag obair.

Is fostaí mé – cad a chiallóidh an 
Creat seo domsa?

Léiríonn an Creat seo roinnt cur chuige ‘dea-chleachtais’ 
chun do shláinte agus folláine a fheabhsú agus sláinte agus 
folláine do chomhghleacaithe san ionad oibre. Braitheann 
rathúlacht na mbeartas agus na gclár sláinte agus folláine 
ní hamháin ar rannpháirtíocht na bainistíochta ach freisin 
ar rannpháirtíocht bhríoch na n-oibrithe go léir. Má tá tú 
fostaithe i ról sláinte ceirde, sláinte agus sábháilteachta, 
cothú sláinte nó acmhainní daonna, treoróidh an Creat 
bealaí inar féidir le do shainscileanna ríthábhachtacha cur le 
beartais agus cláir sláinte agus folláine san ionad oibre. 

2. Comhthéacs 

2.1 Cad é scóip an Chreata seo? 
Is doiciméad straitéiseach é an Creat seo. Leagann sé amach an 
treochlár nó an treo is mian leis an rialtas a ghlacadh. Féachann 
sé le leathnú cur chuige éifeachtach a chothú chun sláinte agus 
folláine oibrithe a chur chun cinn laistigh de gach ionad oibre. Tá 
an obair seo mar chuid de chlár oibre níos leithne Éire Shláintiúil. 

Tá sé i gceist acmhainn iomlán an ionaid             
oibre a bhaint amach mar shuíomh chun:

Sláinte fhisiciúil agus meabhairshláinte an 
daonra a fheabhsú ar aon dul le straitéisí 
feabhsaithe sláinte an rialtais;

Sástacht oibre agus táirgiúlacht ár lucht 
saothair a fheabhsú trí oibrithe níos sláintiúla 
a chruthú;

Tionchar obair gairmithe a fheabhsú i róil 
amhail sláinte agus sábháilteacht, sláinte 
cheirde, cláir cúnaimh d’fhostaithe, acmhainní 
daonna, cothú sláinte, sláinte phoiblí agus 
forbairt eagraíochtúil;

Cur le dul chun cinn na hÉireann ar Spriocanna 
Forbartha Inbhuanaithe na NA agus tionscnaimh 
de chuid an AE ar nós Plean na hEorpa um Dhul i 
nGleic le hAilse.

2.2 Conas a forbraíodh an Creat  

Tá an Creat seo bunaithe ar            
fhianaise lena n-áirítear:

1.	Cur chuige beartais idirnáisiúnta   
Tuiscint a fháil ar cad atá tíortha eile ag déanamh chun 
sláinte agus folláine oibrithe a chur chun cinn, agus cad 
atá foghlamtha acu;3

2.	Éifeachtúlacht 
Tuiscint ar ‘cad a oibríonn, cén fáth agus cé dó’ i gcláir 
san ionad oibre;4,5

3.	Comhthéacs 
Beartais agus dlíthe fostaíochta agus sláinte na hÉireann 
a thuiscint; sláinte dhaonra oibre na hÉireann a phróifíliú;6 

4.	Tionchar paindéimeach  
Sláinte agus folláine oibrithe a bhaineann le COVID-19;7

5.	Eolas agus taithí intuigthe in Éirinn  
Dul i gcomhairle le páirtithe leasmhara agus dul i 
dteagmháil leo chun na deiseanna agus na dúshláin a 
thuiscint níos fearr.8 

Ina theannta sin, in 2018 chríochnaigh Ollscoil na hÉireann 
(NUIG) an Togra chun Samhail Chreidiúnaithe a Fhorbairt le 
haghaidh Ionaid Oibre Shláintiúla9 agus rinne an Bord Taighde 
Sláinte (HRB) athbhreithniú fianaise ar uirlisí ionad oibre 
sláintiúla i gcúig thír a foilsíodh in 2019.10 Chun bonn eolas a 
thabhairt do chur chun feidhme an Chreata, chríochnaigh an 
HRB athbhreithniú breise ar Fholláine san ionad oibre a Chur 
Chun Cinn trí athrú cultúir.11 

2.3 Cén chaoi a gcuirfidh sé isteach ar ár gcóras 
sláinte?
Is éard atá sa Creat Éire Shláintiúil 2013-20251 ná cur chuige 
tras-rialtais chun sláinte agus folláine a fheabhsú.

Tá sé mar aidhm ag Éire Shláintiúil:
•	 Méadú ar líon na ndaoine atá sláintiúil ag gach céim den 

saol; 

•	 Timpeallacht a chruthú inar féidir le gach duine aonair agus 
le gach earnáil den tsochaí a bpáirt a ghlacadh chun Éire 
shláintiúil a bhaint amach. 

In éineacht le hÉire Shláintiúil, tá sé mar aidhm ag clár 
Sláintecare an Rialtais12 córas sláinte na hÉireann a athchóiriú. 
Áirítear leis an athchóiriú seo béim athnuaite ar shláinte a chur 
chun cinn, ar ghalair a chosc agus ar éagothroime sláinte a 
laghdú, i bhfocail eile, daoine a choinneáil sláintiúil chomh fada 
agus is féidir agus deis chothrom a thabhairt do gach duine 
fanacht sláintiúil. 

Aithníonn Sláintecare go bhfuil an fhostaíocht ina 
cinntitheach sóisialta suntasach don tsláinte agus maítear: 

“�nuair a bhíonn cónaitheoirí tíre sláintiúil, bíonn siad 
níos táirgiúla agus bíonn siad in ann páirt a ghlacadh 
i bhfostaíocht agus sa gheilleagar… Is infheistíocht 
chríonna í infheistíocht tosaigh i gcur chun cinn na 
sláinte agus i gcúram príomhúil a chothaíonn torthaí 
níos fearr agus cáilíocht beatha níos airde ach a 
dhéanfaidh freisin caiteachas iomlán níos ísle ar chúram 

sláinte mar thoradh air.”

Aithníonn Sláintecare agus Éire Shláintiúil araon go bhfuil 
bearna éagórach i dtaithí sláinte cineálacha éagsúla oibrithe. 
Tá ionchas saoil daoine atá ag obair i róil ghairmiúla os cionn 
cúig bliana níos airde ná ionchas saoil daoine atá ag obair i róil 
láimhe.6 

Tá breis agus dhá mhilliún duine ag obair in Éirinn agus tá 
deiseanna suntasacha ann chun sláinte an daonra san fhórsa 
saothair a chur chun cinn. Tá an t-ionad oibre aitheanta mar 
shuíomh chun sláinte a thógáil chomh maith le tinnis agus 
gortú a chosc i go leor beartas rialtais (Aguisín 2).

Tuigeann eagraíochtaí go bhfuil sláinte a bhfórsa saothair 
ríthábhachtach maidir le táirgiúlacht, nuálaíocht agus fás gnó. 
Tá fás tagtha ar líon agus ar raon na mbeartas agus na gclár 
sláinte agus folláine san ionad oibre atá i bhfeidhm in Éirinn. 
Mar sin féin, tá faisnéis teoranta ar cháilíocht agus ar raon 
feidhme na gclár seo, agus tá struchtúir theoranta i bhfeidhm 
chun tacú lena bhforbairt agus lena measúnú. Níl sé soiléir 
cé chomh mór agus a d’fhéadfadh leathnú na gclár a bheith 
ag cur le sláinte níos fearr an daonra agus le dul i ngleic le 
héagothroime sláinte. Tá creat straitéiseach faoi stiúir an rialtais 
riachtanach anois chun gníomhaíocht sa todhchaí a threorú 
ionas go bhforbróidh tionscnaimh sláinte agus folláine san 
ionad oibre ar bhealach éifeachtach. Tá forbairt an Chreata seo 
á stiúradh ag an Roinn Sláinte le tacaíocht ón Roinn Fiontar, 
Trádála agus Fostaíochta.

Sa Phlean Gníomhaíochta Straitéiseach Éire Shláintiúil 
2021–202513 aithnítear an tábhacht a bhaineann le cur chuige 
bunaithe ar shuíomhanna i leith na sláinte agus leagtar amach 
na cuspóirí ardleibhéil don Chreat um Ionad Oibre Shláintiúil ó 
2021-2023.

2.4 Cad iad na beartais agus na dlíthe atá ag 
tacú le sláinte agus folláine in ionaid oibre faoi 
láthair? 

Beartais agus dlíthe

Forbraíodh an Creat seo laistigh de chomhthéacs níos leithne 
na reachtaíochta agus an bheartais rialtais reatha a bhaineann 
le sláinte agus folláine oibrithe, tá tuilleadh faisnéise le fáil in 
Aguisín 2. 

Tá athruithe suntasacha tagtha ar ionaid oibre na hÉireann 
mar gheall ar ghéarchéim COVID-19 agus tá líon suntasach 
fostaithe ag obair ón mbaile de réir threoir an rialtais. Thug 
70% d’eagraíochtaí le fios go raibh siad toilteanach níos mó 
fostaithe a éascú oibriú go cianda tar éis COVID-19 ná mar 
a bhí roimh an ngéarchéim.15 I mí Iúil 2020, sheol an Roinn 
Fiontar, Trádála agus Fostaíochta comhairliúchán poiblí ar 
chianoibriú. I mí Eanáir 2021, d’fhoilsigh an Rialtas a Straitéis 
Náisiúnta um Chianobair chun tacú le daoine oibriú ón 
mbaile go buan.15 Leagtar amach sa Straitéis pleananna chun 
cearta agus freagrachtaí fostóirí agus fostaithe a neartú, 
chun an bonneagar a sholáthar chun oibriú go cianda, agus 
leagtar amach treoir shoiléir maidir le conas is féidir daoine 
a chumhachtú oibriú go cianda ón oifig. Tá achoimre ar 
phríomhfhorálacha na Straitéise le fáil in Aguisín 3a. Tá Cód 
Cleachtais ar an ‘Ceart chun Dínasctha’ tugtha isteach chomh 
maith, agus reachtaíocht ar an gCeart chun Oibriú Cianda 
a Iarraidh á hullmhú faoi láthair, tá tuilleadh eolais le fáil in 
Aguisín 3b. Tá sé mar aidhm ag na gealltanais seo socruithe 
oibre níos solúbtha a chruthú a thacaíonn le teaghlaigh agus le 
cothromaíocht oibre-saoil níos fearr.  

Forbairtí in Éirinn – forbhreathnú

Níl aon bhunachar sonraí de na hionaid oibre atá ag gabháil do 
chláir sláinte agus folláine in Éirinn. Fuarthas amach sa suirbhé 
ar Chleachtais AD in Éirinn 2020 a rinne an Institiúid Chairte um 
Fhorbairt Pearsanra (CIPD) go raibh straitéis fhoirmiúil ag 32% 
d’ionaid oibre chun aghaidh a thabhairt ar shláinte agus folláine, 
agus thuairiscigh 84% d’ionaid oibre clár cúnaimh d’fhostaithe, 
45% tacaíocht meabhairshláinte agus 44% de thionscnaimh 
fholláine ar an láthair.14

Chun tacú le dea-chleachtas agus aitheantas a thabhairt don 
mhéid a chuireann ionaid oibre le sláinte agus folláine, urraíonn 
Éire Shláintiúil dámhachtainí leis an Institiúid Chairte um Fhorbairt 
Pearsanra (CIPD) agus Eagraíocht Náisiúnta Sábháilteachta na 
hÉireann (NISO) ar Ionaid Oibre Sláintiúla. Tá Acmhainní Daonna, 
Sláinte Ceirde agus Sláinte agus Sábháilteacht chun tosaigh i go 
leor ionad oibre arna dtreorú ag a mbeartais agus a gcleachtais 
féin. Is iomaí cur chuige éagsúil atá mar thoradh air seo maidir le 
folláine san ionad oibre. Níl aon treoir chaighdeánach náisiúnta 
ann chun tionscnaimh sláinte agus folláine a stiúradh san ionad 
oibre, níl aon chóras monatóireachta ann chun rochtain a fháil 
ar a rannchuidiú foriomlán do spriocanna beartais an rialtais ar 
fheabhsú sláinte, agus níl ach meastóireachtaí teoranta ann chun 
éifeachtacht na dtionscnamh ar tugadh fúthu a léiriú.

Cás-Staidéir
Tá sé beartaithe ag an gCreat an obair luachmhar 
atá ar bun cheana féin a chomhtháthú agus a 
fheabhsú, éifeachtúlacht a thiomáint chun cinn 
agus cur le raon feidhme na gcur chuige rathúla. 
Mar chuid den tionscadal seo, tiomsaíodh 
roinnt cás-staidéir, ina dtaispeántar dea-
chleachtas i bhfolláine san ionad oibre. Táthar 
ag súil go gcuirfidh na cás-staidéir seo treoir 
ar fáil d’ionaid oibre eile ar mian leo a bheith 
rannpháirteach i gcur chun cinn folláine san 
ionad oibre ina n-eagraíocht. Is féidir doiciméad 
tacaíochta a shonraíonn na Cás-Staidéir a fháil ar                                                            
www.gov.ie/workplaceframework.

32% 
a bhfuil straitéis fhoirmiúil 
sláinte agus folláine acu

84% 
a thuairiscigh clár 
cúnaimh d’fhostaithe

45% 
a bhfuil tacaíocht 
meabhairshláinte acu

44% 
a bhfuil tionscnaimh 
folláine acu ar an láthair

2.5 Cad is ionad oibre sláintiúil ann?

Sainmhíníonn an Eagraíocht Dhomhanda Sláinte ionad oibre sláintiúil mar 
seo a leanas;
“�Is éard is ionad oibre sláintiúil ann ná áit ina gcomhoibríonn oibrithe agus 
bainisteoirí chun próiseas feabhsaithe leanúnach a úsáid chun sláinte, 
sábháilteacht agus folláine gach oibrí agus inbhuanaitheacht an ionaid 
oibre a chosaint agus a chur chun cinn trí na nithe seo a leanas a mheas, 
bunaithe ar riachtanais aitheanta.”

Imní sláinte agus 
sábháilteachta sa 

timpeallacht fhisiciúil 

Ábhair imní sláinte, 
sábháilteachta agus folláine 

sa timpeallacht oibre 
síceasóisialta, lena n-áirítear 
eagrú na hoibre agus cultúr 

an ionaid oibre

Acmhainní sláinte 
pearsanta san 
ionad oibre

Bealaí le bheith 
rannpháirteach sa 

phobal chun sláinte 
oibrithe, a dteaghlaigh 

agus baill eile den 
phobal a fheabhsú 16

Aithnítear sa chur síos seo go bhfuil ionad oibre sláintiúil 
iltoiseach agus ildisciplíneach. Is ‘cluiche fada’ é tógáil sláinte 
agus teastaíonn níos mó ná idirghabháil aonuaire. Tógann sé 
am agus tiomantas do rannpháirtíocht, sainmhíniú fadhbanna, 
machnamh agus feabhsú cáilíochta. Aithnítear sa sainmhíniú 
freisin go bhfuil sláinte agus sábháilteacht lárnach d’ionad 
oibre sláintiúil, ach go dtéann raon feidhme an ionaid oibre 
shláintiúil thar ábhair imní sábháilteachta. 

Tá comhairle faoi roghanna níos sláintiúla a dhéanamh 
luachmhar ach tá an fhianaise soiléir nach féidir le ‘oideachas 
sláinte’ amháin athrú inbhuanaithe a sholáthar ar shláinte 
agus folláine oibrithe. Tá an tsláinte comhtháite laistigh dá 
chultúr, beartais agus córais in ionad oibre sláintiúil. Cuireann 
sé an clár oibre sláinte chun cinn trí rannpháirtíocht foirne. 
Tugann sé meas agus tógann sé ar shaineolas gairmiúil na 
bpríomhspeisialtacht lena n-áirítear sláinte ceirde, sláinte agus 
sábháilteacht, acmhainní daonna agus cleachtóirí um chur chun 
cinn na sláinte.

Is pointe tagartha ríthábhachtach iad caighdeáin na 
hInstitiúide Náisiúnta um Shármhaitheas Sláinte agus 
Cúraim (NICE) freisin chun ‘ionad oibre sláintiúil’ 
a  thuiscint17 Tá na caighdeáin seo bunaithe ar 
athbhreithnithe déine ar fhianaise agus moltar gur cheart 
d’oibrithe:

•	 Oibriú in eagraíochtaí a bhfuil bainisteoir sinsearach 
ainmnithe acu a bhfuil sláinte agus folláine fostaithe mar 
thosaíocht dóibh;

•	 A bheith á mbainistiú ag daoine a thacaíonn lena sláinte 
agus lena bhfolláine;

•	 A bheith á bhainistiú ag daoine atá oilte chun iad a aithint 
agus chun tacú leo nuair a bhíonn strus orthu;

•	 Deis a bheith acu cur le cinnteoireacht trí fhóraim 
rannpháirtíochta foirne.

��2.6 Go maith don tsláinte, go maith don ghnó

Bíonn oibrithe sláintiúla níos éifeachtaí, níos 
fuinniúla, níos airdeallaí agus is fearr a bhíonn siad 
in ann strus a bhainistiú.8

Nuair a dhéantar dea-bhainistíocht ar shláinte fostaithe, 
méadaítear rannpháirtíocht na foirne agus laghdaítear saoire 
bhreoiteachta. Is féidir cuid mhaith de dhrochshláinte i measc 
an daonra oibre a chosc.

Tá sé léirithe ag staidéir gurb iad na príomhchúiseanna 
le neamhláithreacht ghearrthéarmach d’oibrithe láimhe 
agus neamhláimhe in Éirinn ná miontinnis, pian droma, 
neamhoird mhatánchnámharlaigh (MSD) agus strus. Ba iad 
na príomhchúiseanna le neamhláithreachtaí fadtéarmacha 
i measc oibrithe láimhe ná géarchoinníollacha leighis, pian 
droma, MSD, strus agus fadhbanna meabhairshláinte. 

Ba é strus an phríomhchúis le neamhláithreacht fhadtéarmach 
i measc oibrithe nach oibrithe láimhe iad, agus ina dhiaidh sin 
géarchoinníollacha leighis, MSD agus pian droma.18 Cuireann 
strus go mór le neamhláithreacht in ionaid oibre na hÉireann 
agus thuairiscigh 42% go bhfuil strus a bhaineann leis an ionad 
oibre mar chúis choitianta le neamhláithreacht deimhnithe 
leighis.14,19 Measadh roimhe seo go gcosnaíonn sé suas le 220 
billiún in aghaidh na bliana san AE.18

Figiúr 1. Buntáistí Sláinte agus Folláine san Ionad Oibre

Buntáistí Sláinte agus Folláine san Ionad Oibre

•	 Folláine coirp agus meabhrach fhostaithe a 
mhéadú

•	 Feidhmíocht oibre agus táirgiúlacht 
mhéadaithe

•	 Méadú ar mheanma, ar shástacht agus ar 
inspreagadh na foirne

•	 Méadú ar rannpháirtíocht fostaithe

•	 Íomhá chorparáideach feabhsaithe agus 
mealladh/coimeád fostaithe

•	 Toradh feabhsaithe ar infheistíocht oiliúna 
agus forbartha

•	 Laghdú ar neamhláithreacht agus saoire 
bhreoiteachta

•	 Laghdú ar mhinicíocht láithreoireachta

•	 Laghdú ar  mhinicíocht agus costas cúitimh 
oibrithe

Figiúr 2. Sláinte agus neamhláithreacht in ionaid oibre na 

hÉireann

Sláinte agus neamhláithreacht in 
ionaid oibre na hÉireann

5.6
Laethanta As láthair 
in aghaidh na bliana                                 
ón obair ar chúiseanna sláinte

€195m
Costas Aschuir Chaillte                       
in aghaidh na bliana                           
mar gheall ar neamhláithreacht a                                   
bhaineann le halcól

300,000 
Lá Caillte in 2016  
mar gheall ar neamhláithreacht                         
a bhain le halcól

€224m
Costas Aschuir Chaillte                            
in aghaidh na bliana  
mar gheall ar neamhláithreacht a         
bhaineann le caitheamh tobac

€136m
Costas Caillteanais Táirgiúlachta           
de bharr sosanna tobac

Foinsí: Dochar Alcóil do Dhaoine Eile An Roinn Sláinte; Measúnú ar an gcostas 
eacnamaíoch a bhaineann le caitheamh tobac in Éirinn An Roinn Sláinte;   
An costas róthrom agus murtaill ar oileán na hÉireann BiaSlán; Ceisteanna   
Coitianta Questions An Bille um Shláinte Phoiblí (Alcól) 2015.

Nuair a bhíonn oibrithe tinn, is féidir le tionscnaimh sláinte agus 
folláine ról tábhachtach a imirt chun tacú le téarnamh agus 
aistrithe cuí ar ais go dtí an obair. Cuireann go leor eagraíochtaí 
clár cúnaimh d’fhostaithe ar fáil don fhoireann. Is éard atá i 
gclár cúnaimh d’fhostaithe ná sraith de sheirbhísí gairmiúla, a 
sholáthraíonn eagraíocht go hinmheánach nó go seachtrach, 
chun cabhrú le fostaithe a bhfuil deacrachtaí pearsanta nó 
fadhbanna a bhaineann leis an obair acu a thacú.

2.7 Sláinte an lucht saothair
Tá ionaid oibre na hÉireann, agus na daoine a oibríonn iontu, 
éagsúil. Tá an daonra oibre, agus nádúr na hoibre a dhéanann 
siad, i mbun athraithe. Cruthaíodh próifíl ar shláinte an fhórsa 
saothair chun eolas a thabhairt d’fhorbairt an Chreata seo. 
Cuireann an phróifíl sonraí i láthair ar shláinte agus folláine an 
daonra oibre. Is féidir na sonraí seo a úsáid mar tháscairí ar 
athrú ar thorthaí sláinte oibrithe. Is féidir próifíl mhionsonraithe 
sláinte an lucht saothair, lena n-áirítear achoimre ar na foinsí 
sonraí a úsáideadh, a fháil sna: Sláinte an Lucht Oibre.6 Tá 
achoimre ar na catagóirí próifíle ar fáil in Aguisín 4.

3. An Creat um Ionaid Oibre Shláintiúla   

3.1 Cad í an fhís?

Is cosúil go n-éireoidh leis... feabhsaítear sláinte oibrithe na hÉireann. 
Tagann feabhsuithe ar shláinte agus ar fholláine fhisiciúil agus mheabhrach 
agus ar chothromaíocht oibre-saoil de bharr athruithe ar chultúr, ar 
bheartais agus ar chleachtais san ionad oibre. 

3.2 Cad é aidhm an Chreata?

Tacú le fás cur chuige éifeachtach chun sláinte agus folláine a fheabhsú 
sa suíomh oibre. 

 Don Rialtas

Lucht saothair níos 
sláintiúla a chuireann 
le sláinte daonra níos 
fearr agus táirgiúlacht 
ghnó feabhsaithe.

 Do Fhostóirí

Treochlár chun athruithe 
i gcultúir, i mbeartais agus 
i gcleachtais san ionad 
oibre a sheachadadh 
ar féidir leo sláinte 
oibrithe a fheabhsú.

 D’Oibrithe

Cultúir, beartais agus 
cleachtais san ionad oibre 
san ionad oibre a thacaíonn 
le daoine aonair smacht 
a mhéadú ar a sláinte 
féin agus a fheabhsú.  

3.3 Cad a dhéanfaidh seachadadh an Chreata don rialtas, d’fhostóirí agus d’oibrithe?
Tábla 1. Cén chuma a bheidh ar chur chun feidhme an Chreata?

Leibhéal Buntáistí 

Macra 
Rialtas

Nuair a théann ionaid oibre i ngleic leis an gCreat agus leis an bplean forfheidhmithe beidh: 

•	 Éifeachtacht níos fearr agus toradh ar infheistíocht; 

•	 Comhtháthú agus comhordú le beartais agus cláir reatha an rialtais a bhaineann le sláinte agus folláine 
san ionad oibre;

•	 Córais chaighdeánaithe meastóireachta agus bailithe sonraí chun eolas a chur ar fáil d’infheistíocht 
leanúnach an Rialtais.

Meso
Ionad oibre

Nuair a bheidh baint ag lucht bainistíochta gnó leis an gCreat agus leis an bplean forfheidhmithe beidh:

•	 Treoir shoiléir agus cur chuige struchtúrtha maidir le sláinte agus folláine a fhreastalaíonn ar shraith éagsúil 
ionad oibre;

•	 Rochtain ar thacaíochtaí forbartha cleachtais; 

•	 Deiseanna chun caidrimh agus comhpháirtíochtaí gairmiúla a fhorbairt i sláinte agus folláine; 

•	 Aitheantas trí Dhámhachtainí um Ionad Oibre de chuid Éire Shláintiúil ag cur le cáil na heagraíochta.

Micrea
Oibrí

Nuair a bhaineann ionaid oibre úsáid as an gCreat agus as an bplean forfheidhmithe, beidh:

•	 Cur chuige struchtúrtha atá bunaithe ar fhianaise a thacóidh agus a chumasú dom aghaidh a thabhairt ar mo 
shláinte agus ar mo fholláine; 

•	 Deiseanna ann dom dul i ngleic go bríoch le sláinte agus folláine i bpobal m’ionad oibre.

�3.4 Cad iad na prionsabail a threoróidh cur chun feidhme an Chreata seo?
Tábla 2. Prionsabail a threoróidh cur chun feidhme an Chreata

Prionsabal Cad atá i gceist againn Cén chuma atá air

Athrú cultúir 
inbhuanaithe  

Sláinte agus folláine a shuíomh laistigh de 
chultúr, de bheartais agus de chleachtais san 
ionad oibre i gcomhthéacs próiseas bainistithe 
athraithe fadtéarmach.

Gníomhartha a spreagann athrú domhain i 
luachanna agus gníomhaíochtaí san ionad oibre.

Sábháilteacht ar 
dtús 

A chinntiú go bhfuil oibrithe sábháilte agus go 
ndéantar riosca san ionad oibre a bhainistiú de 
réir an dlí agus an dea-chleachtais.  

Tá sláinte agus sábháilteacht mar thosaíocht i 
ngach ionad oibre.

Níl aon sláinte gan 
meabhairshláinte 

Meabhairshláinte a aithint mar ghné 
ríthábhachtach don sláinte agus don fholláine 
i gcinntí ar leibhéal straitéiseach agus i 
seachadadh athruithe. 

Cláir sláinte agus folláine ina gcuirtear 
meabhairshláinte dhearfach chun cinn agus a 
fhreagraíonn go héifeachtach do chrá meabhrach 
agus do dhrochshláinte.

Páirt agus 
cumhacht a 
thabhairt 

Fíordheis a thabhairt d’oibrithe a bheith 
rannpháirteach i gcruthú agus i gcothú ionad 
oibre sláintiúil.

Feabhsú caighdeáin agus monatóireacht ar 
rannpháirtíocht na foirne.

Bealaí oibre 
comhtháite

Obair na ngairmithe i róil a bhaineann le 
sláinte san ionad oibre a fheabhsú agus a 
chomhordú.

Cur chuige ina dtuigeann gach duine a ról agus a 
bhfuil a fhios acu conas is féidir leo oibriú i dtreo 
sláinte níos fearr san ionad oibre.

Uilíochachas 
comhréireach

Infheistíocht a dhéanamh i bhfeabhsú 
sláinte na ndaoine is mó atá i mbaol 
drochshláinte.

Caolú ar an mbearna sláinte idir na daoine is mó 
atá faoi bhuntáiste sóisialta agus na daoine atá 
faoi mhíbhuntáiste sa daonra oibre.

Fianaise-
threoraithe 

An fhianaise is fearr atá ar fáil a úsáid mar 
bhonn eolais do ghníomhartha.

Na múnlaí is éifeachtaí a úsáid chun sláinte 
agus folláine a fheabhsú agus monatóireacht a 
dhéanamh ar dhul chun cinn. 

3.5 Cur chun Feidhme  
Forbrófar Plean Chur Chun Feidhme um Ionaid Oibre 
Sláintiúla tar éis comhaontú ar an treo straitéiseach atá leagtha 
amach sa Chreat. 

Leis an bplean chur chun feidhme, spreagfar athrú dearfach 
maidir leis an mbealach a thacaítear le cláir sláinte agus 
folláine san ionad oibre, ina ndeartar, ina seachadtar, ina 
ndéantar measúnú orthu agus ina bhfeabhsaítear iad. 
Is tionscadal bainistíochta athraithe suntasach é seo le 
seachadadh faoin gclár oibre Éire Shláintiúil. Teastaíonn 
comhpháirtíocht trasna ranna Rialtais, gníomhaireachtaí 
Stáit, fostóirí poiblí agus príobháideacha agus raon páirtithe 
leasmhara leis.

Spreagfaidh an plean 
forfheidhmithe athrú dearfach

3. An Creat um Ionaid Oibre Shláintiúla ar lean

3.6 Cad iad na cuspóirí?

Leagann na cuspóirí amach na réimsí ardleibhéil gníomhaíochta chun aidhmeanna an 
Chreata a bhaint amach.

Cuspóir 1

Struchtúir chur chun feidhme a thógáil

Cuspóir 2

Feasacht a mhúscailt

Cuspóir 3

Rannpháirtíocht a spreagadh

Cuspóir 4

Cultúr a bhunathrú

Cuspóir 5

Tacaíochtaí a sholáthar

Cuspóir 6

Dea-chleachtas a roinnt 

Cuspóir 7

Feabhsú cáilíochta a thiomáint agus 
inbhuanaitheacht a chinntiú 

Cuspóir 1

Struchtúir chur chun        
feidhme a thógáil  

Díríonn an chéad chuspóir ar struchtúir agus córais chun 
feidhme a thógáil a thacaíonn le sláinte agus folláine. 
Tugann an próiseas comhairliúcháin, chomh maith le 
fianaise idirnáisiúnta, le fios go soiléir go bhfuil dul chun 
cinn ar fheabhsú sláinte ag brath ar cheannaireacht mhaith, 
muinín agus infheistíocht i gcórais éifeachtacha oibre 
comhpháirtíochta. Caithfidh sé seo tarlú ar leibhéal an rialtais 
agus ar leibhéal an ionaid oibre. 

Gníomhartha

•	 Ceapfaidh an Roinn Sláinte Coiste um Chur Chun 
Feidhme HWF.

•	 Plean chur chun feidhme agus amlínte a fhorbairt agus a 
chomhaontú. 

•	 Comhpháirtíochtaí éifeachtacha a fhorbairt le ceannairí 
beartais agus clár chun tacú le hionaid oibre shláintiúla. 

•	 Róil agus freagrachtaí ceannaireachta a shannadh do na 
príomh-chomhpháirtithe.

Cuspóir 2

Feasacht a                     
mhúscailt  

Féachann gníomhaíochtaí faoin dara cuspóir lena chinntiú 
go bhfuil cumarsáid faoin gCreat comhsheasmhach agus 
soiléir. Féachann sé le cur chuige struchtúrtha maidir le 
cumarsáid atá pleanáilte agus oiriúnach don raon leathan 
de chomhpháirtithe agus páirtithe leasmhara. Aithnítear 
sna gníomhartha faoin gcuspóir seo go bhfuil cumarsáid ar 
ardchaighdeán ríthábhachtach do mhuinín agus tiomantas 
comhpháirtithe, eagraíochtaí agus a gcuid oibrithe a bhaint 
amach. Aithnítear freisin a thábhachtaí atá sé tuairisciú 
tréimhsiúil rialta a tháirgeadh ar shláinte an fhórsa saothair 
náisiúnta, agus ar a gcaidreamh le táirgiúlacht, chun ionaid 
oibre a spreagadh chun dul i ngleic leis an gCreat agus lena 
phlean chur chun feidhme. 

Gníomhartha

•	 Creatphlean Cumarsáide um Ionaid Oibre Shláintiúla 
a dhearadh. 

•	 Tógáil ar Líonraí Éire Shláintiúil atá ann cheana féin 
chun dul i dteagmháil le príomhpháirtithe leasmhara.

•	 Tuarascáil thréimhsiúil ar shláinte agus folláine san ionad 
oibre a fhoilsiú bunaithe ar shraith táscairí comhaontaithe.

•	 Tuarascálacha tréimhsiúla a tháirgeadh agus a 
scaipeadh maidir le cur chun feidhme an Chreata.

•	 Comhdháil ar an Ionad Oibre Shláintiúil a óstáil gach 
dhá bhliain.

�

Cuspóir 3

Rannpháirtíocht a 
spreagadh 

Féachann an tríú cuspóir le rannpháirtíocht leathan agus 
dhomhain araon i bhfeabhsú sláinte san ionad oibre a 
thiomáint. Cé go bhfuil sé mar aidhm leis na gníomhartha 
faoi chuspóir a dó eagraíochtaí a spreagadh chun dul i 
ngleic leo agus iad a threorú chuig na hacmhainní atá ar fáil 
tríd an bplean chur chun feidhme, féachann na gníomhartha 
seo le tairiscint tharraingteach a chur i láthair d’eagraíochtaí 
atá oscailte agus réidh le dul i ngleic, nó atá ag gabháil do 
chineál éigin d’obair feabhsúcháin sláinte cheana féin. 

Gníomhartha

•	 Samhail seachadta a aontú le haghaidh Ionaid Oibre 
Shláintiúla agus machnamh a dhéanamh ar chur chuige 
céimnithe maidir le cur chun feidhme.

•	 Eolas láraithe agus comharthaíocht a sholáthar do gach 
ionad oibre. 

•	 Acmhainní a fhorbairt chun tacú le hionaid oibre. 

•	 Teagmháil a lorg trí chomhpháirtíochtaí ardleibhéil le 
grúpaí (comhlachtaí ballraíochta, cumainn ghairmiúla) a 
bhfuil sroicheadh suntasach acu ar an bhfórsa saothair. 

•	 Grúpa de pháirtithe leasmhara a bhunú d’eagraíochtaí 
san earnáil phobail agus dheonach atá i mbun folláine 
san ionad oibre chun tacú le hailíniú leis an gCreat.

3.6 Cad iad na cuspóirí? ar lean

3. �An Creat um Ionaid Oibre Shláintiúla ar lean

Cuspóir 4

Cultúr a                          
bhunathrú 

Tháinig cultúr eagraíochtúil chun cinn mar ghné lárnach 
d’fheabhsú sláinte sa suíomh oibre. Leagadh béim láidir air seo 
sna freagraí comhairliúcháin agus san fhianaise a athbhreithníodh 
mar chuid d’fhorbairt an Chreata. 

Is féidir le cultúr eagraíochtúil a bheith ina choincheap deacair a 
shainiú, a thomhas agus a athrú. Bhí cur chuige struchtúrtha chun 
cultúr sláinte agus folláine a fheabhsú ina ‘iarraidh’ lárnach ag go 
leor páirtithe a oibríonn i bhfeabhsú sláinte san ionad oibre. 

Féachann na gníomhartha thíos le prionsabail an Chreata ‘athrú 
inbhuanaithe cultúir’ agus ‘uilíochas comhréireach’ a chur i 
bhfeidhm, ag cur cultúr eagraíochtúil i lár an aonaigh i gcur chun 
cinn na sláinte san ionad oibre. Tríd na gníomhartha geallann an 
rialtas a chinntiú go seachadann cur chun feidhme an Chreata 
go cothrom agus go bhfeabhsaítear sláinte oibrithe atá faoi 
mhíbhuntáiste sóisialta cosúil leo siúd a oibríonn ar phá íseal 
agus fostaíocht neamhchinnte.

Gníomhartha

•	 Breathnú ar na príomhspreagthaí cultúrtha don 
fholláine san ionad oibre a aithníodh i dtuarascáil 
an HRB.

•	 Treoirlínte a fhorbairt le haghaidh ionaid oibre 
maidir le cultúir eagraíochtúla a mheas agus a 
athrú chun sláinte agus folláine a chur chun cinn.

•	 Treochlár a fhorbairt le haghaidh conas díriú ar 
neamhionannais sláinte san ionad oibre laistigh de 
chur chun feidhme an Chreata.

•	 Acmhainní sonracha a fhorbairt chun tacú le 
FBManna.

Cuspóir 5

Tacaíochtaí a                   
sholáthar 

Aithnítear leis an gcuspóir seo nach bhfuil na scileanna ná na 
hacmhainní inmheánacha ag go leor ionad oibre chun a bheith 
eolach ar an gcaoi le tacú lena n-oibrithe chun a sláinte agus 
a bhfolláine a fheabhsú. Tháinig soláthar tacaíochtaí chun cinn 
mar phríomhfhachtóir ratha in anailísí idirnáisiúnta ar straitéisí 
agus ar chláir sláinte agus folláine san ionad oibre. 

Féachann na tascanna faoin gcuspóir seo le comhéadan 
so-úsáidte a chruthú idir ionaid oibre rannpháirteacha 
agus saineolas ar athrú iompraíochta sláinte, bainistíocht 
galar, acmhainní daonna, sláinte ceirde agus sláinte agus 
sábháilteacht. 

Gníomhartha

•	 Dearcadh a fhorbairt chuig dreasachtaí fioscacha agus 
acmhainní chun tacú le láithreacha oibre timpeallachtaí 
san ionad oibre a oiriúnú.

•	 Foirne uirlisí ábhair a fhorbairt chun tacú le láithreacha 
oibre tógáil ar acmhainní atá ann cheana féin (m.sh. 
treoirlínte um chruinniú sláintiúil). 

•	 Sceideal oiliúna a fhorbairt agus a chur chun feidhme     
lena n-áirítear oiliúint curaidh san ionad oibre. 

•	 Leanúint ar aghaidh ag tacú le seachadadh an Chláir 
Iarchéime i bhFolláine san Ionad Oibre in OÉ Gaillimh.

•	 Caighdeáin a fhorbairt le haghaidh bia sláintiúil a 
chuirtear ar fáil i gceaintíní san ionad oibre (gach earnáil) 
agus teacht ar aontú maidir le clár le haghaidh rolladh 
amach san earnáil phoiblí. 

•	 Líonra d’ionaid oibre a fhorbairt atá páirteach i gcur 
chuige sláintiúil san ionad oibre.

•	 Imeachtaí forbartha cleachtais a óstáil do bhaill an líonra.

Cuspóir 6

Dea-chleachtas                             
a roinnt 

Aithníonn an cuspóir seo go bhfuil eiseamláirí ann cheana féin 
de chur chun cinn na sláinte san ionad oibre in Éirinn agus go 
hidirnáisiúnta. Tá ceannaireacht agus éachtaí suntasacha le 
feiceáil san earnáil phoiblí agus san earnáil phríobháideach 
araon agus laistigh de ghnóthaí beaga agus fiontair mhóra 
dhomhanda. Leagadh béim ar an deis chun dea-chleachtas a 
roinnt, agus foghlaim a roinnt, sa phróiseas comhairliúcháin. 
Bhí rath ar thacaíocht a thabhairt do líonraí cleachtóirí ó chúlraí 
gairmiúla éagsúla maidir le feidhmiú céimneach straitéisí faoi 
stiúir an Rialtais chun feabhas a chur ar shláinte san ionad oibre. 

Leis na gníomhartha seo tá Éire Shláintiúil tiomanta do 
dheiseanna agus do bhonneagar a chruthú chun dea-chleachtas 
a roinnt agus chun pobal saibhir cleachtóirí a thógáil. 

Gníomhartha

•	 Stór cás-staidéir a thógáil agus é a léiriú ar an mol ar líne 
– le samplaí sonracha do FBManna chun an tacaíocht 
d’fhiontair bheaga agus mheánmhéide a fheabhsú. 

•	 Leanúint ar aghaidh ag tacú le Dámhachtainí um Ionad 
Oibre Sláintiúla le NISO agus CIPD. 

•	 Páirt a ghlacadh i gcomhar Eorpach agus comhroinnt 
dea-chleachtais go hidirnáisiúnta.

•	 Páirt a ghlacadh i gcomhoibriú Thuaidh/Theas agus 
roinnt dea-chleachtais. 

•	 Cleachtadh cuimsitheach mapála a dhéanamh ar ionaid 
oibre na hÉireann chun cabhrú le díriú ar oibrithe 
tosaíochta.

•	 Anailís a choimisiúnú ar roghanna reachtaíochta/rialála 
ar leibhéal an Rialtais chun tacú le heagraíochtaí sláinte 
agus folláine san ionad oibre a fheabhsú.

Cuspóir 7

Feabhsú cáilíochta a thiomáint 
agus inbhuanaitheacht a chinntiú  

Tógann sé am obair fheabhsaithe sláinte agus chur chun cinn 
sláinte agus is tiomantas fadtéarmach é. In Éirinn, cosúil le 
formhór na dtíortha eile, tá easpa meastóireachta struchtúrtha ar 
chothú na sláinte san ionad oibre i dtéarmaí próisis chomh maith 
le torthaí.

Féachann na tascanna faoin gcuspóir seo le hinfhaighteacht 
‘fianaise chrua’ ar éifeachtacht a fheabhsú chun bainisteoirí 
a mhealladh chun infheistíocht a dhéanamh i dtionscnaimh 
feabhsaithe sláinte. Tá obair fheabhsaithe sláinte ar 
ardchaighdeán cuimsitheach agus cumasach, bunaithe ar shonraí 
agus ar fhianaise agus á chothú ag dea-cheannaireacht.

Beidh an córas dámhachtana a fhorbrófar faoin gCreat 
seo ina fheithicil thábhachtach chun eagraíochtaí a threorú 
chun na cineálacha cur chuige seo a thógáil agus chun cláir 
ardchaighdeáin a cheiliúradh.  

Gníomhartha

•	 Teacht ar aontú maidir leis an struchtúr agus an 
riachtanas acmhainne le haghaidh fheidhmiú 
Dhámhachtainí um Ionaid Oibre de chuid Éire 
Shláintiúil. 

•	 Plean Taighde um Ionaid Oibre Shláintiúla a fhorbairt. 

•	 Aghaidh a thabhairt ar bhearnaí eolais agus sonraí a 
bhaineann le sláinte agus folláine san ionad oibre. 

•	 Clár monatóireachta agus meastóireachta a aontú le 
príomhtháscairí feidhmíochta.

•	 Breithniú a dhéanamh ar shuirbhé Náisiúnta ar 
Chaighdeán Saoil Oibre a fhorbairt.

3. �An Creat um Ionaid Oibre Shláintiúla ar lean

3.6 Cad iad na cuspóirí? ar lean

Príomhghnéithe an chur chuige ar leibhéal an ionaid oibre 

Forbrófar samhail seachadta a thacaíonn le hionaid oibre 
chun an Creat um Ionaid Oibre Sláintiúla a chur chun feidhme 
chun cur chun feidhme a spreagadh. Beidh comhpháirteanna 
‘córais’ agus ‘aonaid’ araon sa tsamhail seachadta. Sonraíonn 
paraiméadair an chórais conas a thacóidh an rialtas, a 
ghníomhaireachtaí ábhartha agus a chomhpháirtithe le forbairt 
líon méadaitheach de chláir ardcháilíochta folláine san ionad 
oibre. Sonraíonn paraiméadair aonaid conas a fhorbróidh gach 
ionad oibre ar leith a gcláir folláine féin san ionad oibre de réir 
dea-chleachtais. 

Céimeanna chun ionaid oibre sláintiúla a fhorbairt

Cuirfidh an rialtas acmhainní ar fáil d’ionaid oibre atá ag iarraidh gabháil do chláir folláine san ionad oibre agus tacóidh siad 
seo le hionaid oibre bogadh trí na céimeanna atá leagtha amach i dTábla 3, thíos.

Tábla 3. Céimeanna chun Ionad Oibre Sláintiúil a fhorbairt

Céimeanna Cén chuma atá air seo

Tacaíocht a 
fháil agus a 
léiriú

•	 Ceannaireacht shinsearach san eagraíocht trína nglactar úinéireacht

•	 Treoraí san ionad oibre a aithint le freagracht as folláine

•	 Grúpa oibre a bhunú

•	 Cás gnó a fhorbairt

Riachtanais 
a mheasúnú 
agus cuspóirí a 
leagan síos

•	 Measúnú iomlánaíoch ar riachtanais an ionaid oibre a dhéanamh ar:  

–	 an méid atá ar fáil cheana féin san ionad oibre

–	 cad iad riachtanais sláinte na foirne

•	 Torthaí a chur i láthair na foirne agus na bainistíochta sinsearaí

•	 Cuspóirí a chomhaontú don Chlár um Fholláine san Ionad Oibre (WWP)

Pleanáil agus 
acmhainní

•	 Buiséad a aontú le haghaidh folláine san ionad oibre

•	 Plean chur chun feidhme a dhearadh 

•	 Sonraí a chur in iúl ar an WWP

Cur chun 
feidhme

•	 Idirghabhálacha comhaontaithe a sheachadadh

•	 Monatóireacht a dhéanamh ar rannpháirtíocht na foirne

Meastóireacht 
agus feabhsú

•	 Athbhreithniú agus meastóireacht

•	 Gníomhartha feabhsaithe cáilíochta a chomhaontú

•	 Pleanáil don chéad chéim eile

3.6 Cad iad na cuspóirí? ar lean

4. Aguisíní 

Aguisín 1 – Tacaíochtaí Rialtais agus Treoir COVID-19 d’Fhostóirí

Tá tacaíochtaí airgeadais, oiliúint agus treoir chun cabhrú le do 
ghnó chun tionchar COVID-19 a mhaolú a fháil anseo: Tacaíochtaí 
Rialtais do ghnóthaí a bhfuil COVID-19 dul i bhfeidhm orthu 

Téigh i dteagmháil le Lárionad Glaonna Tacaíochta Gnó DETE 
chun faisnéis a fháil faoi na tacaíochtaí rialtais atá ar fáil do 
ghnóthaí agus d’fhiontair a bhfuil COVID-19 dul i bhfeidhm orthu.

 	+353 1 631 2002 

 	 infobusinesssupport@enterprise.gov.ie

Aguisín 2a – Reachtaíocht agus beartas

Cúlra Reachtaíocht agus Oibleagáidí Reachtúla Doiciméid Beartais agus Treorach

Sábháilteacht, 
Sláinte agus 
Leas

•	 An tAcht um Shábháilteacht, Sláinte agus 
Leas ag an Obair 2005

•	 Na Rialacháin um Shábháilteacht, Sláinte 
agus Leas ag an Obair (Feidhmeanna 
Ginearálta), 2007

•	 Tuairisc ar thionchar eacnamaíoch na reachtaíochta um 
Shábháilteacht, Sláinte agus Leas ag an Obair20

•	 Straitéis Sláinte agus Folláine san Ionad Oibre21

•	 Foireann Uirlisí Sláinte san Ionad Oibre do Ghnóthaí 
Beaga22

•	 Ráiteas Straitéise 2019-202123

•	 Leathanach ar shuíomh gréasáin an HSA um 
Sláinte san Ionad Oibre24

Cosaint 
fostaithe

•	 Na hAchtanna um Chomhionannas 
Fostaíochta 1998 go 2015

•	 An tAcht um Míchumas 2005

•	 An tAcht um Eagrú Ama Oibre 1997

•	 An tAcht um Chosaint Fostaithe (Obair 
Téarma Pháirt-Aimsertha) 2001

•	 An tAcht um Chosaint Fostaithe (Obair 
Téarma Shocraithe) 2003

•	 An tAcht um Fhostaithe (Faisnéis agus 
Comhchomhairle a Sholáthar) 2006

•	 Na Rialacháin um Shábháilteacht, Sláinte 
agus Leas ag an Obair (Feidhmeanna 
Ginearálta), 2007

•	 An tAcht um Chosaint Fostaithe (Obair 
Ghníomhaireachta Shealadaí) 2012 

•	 An tAcht um Chaidreamh san Ionad 
Oibre 2015

•	 Treoir do na Rialacháin um Shábháilteacht, Sláinte 
agus Leas ag an Obair (Feidhmeanna Ginearálta) 
2007, Caibidil 3 de Chuid 6: Sealobair agus oíche25

•	 Treoir d’fhostóirí agus d’fhostaithe maidir le hobair 
oíche agus sealobair26

¤

Aguisín 2b – Cur chun cinn na sláinte san ionad oibre mar atá léirithe i mbeartais sláinte an rialtais
Beartas Sláinte Tréimhse Ama Forálacha san Ionad Oibre

Nascadh don Saol27 2015–2024 Áirítear leis seo tiomantas oibriú le comhpháirtithe chun treoir a fhorbairt agus oiliúint 
agus tacaíocht a sholáthar d’ionaid oibre maidir le féinmharú a chosc.

Ag Roinnt na 
Físe: Beartas 
Meabhairshláinte 
do Chách28

2020–2030 Sa straitéis, tugtar faoi deara gur féidir le hionaid oibre a ligeann do phlé oscailte faoi 
mheabhairshláinte, lena n-áirítear eispéiris phearsanta daoine féin, folláine iomlán na 
heagraíochta agus an duine aonair a chur chun cinn. Maítear go gcuirtear ar chumas 
daoine oibriú go “táirgiúil agus go torthúil” nuair a bhíonn dea-mheabhairshláinte 
acu. Leagtar béim ar an bpointe nach mór comhdheiseanna fostaíochta a chur ar fáil 
do dhaoine aonair a bhfuil fadhbanna meabhairshláinte acu. Aithnítear nach mór cur 
chuige atá bunaithe ar fhianaise a ghlacadh i leith oiliúna agus fostaíochta chun cabhrú 
leo siúd a bhfuil deacrachtaí acu, a ndéanann sainghníomhaireachtaí soláthar dó.

Éire Saor ó Thobac29 2013–2025 Cinntítear go bhfuiltear ag comhlíonadh agus ag forghníomhú na reachtaíochta 
reatha maidir leis an gcosc ar chaitheamh tobac san ionad oibre.

Plean Náisiúnta 
Gníomhaíochta Corpartha30

2016 Áirítear leis gníomh “go ndéanfaidh fostóirí é níos éasca do dhaoine a bheith níos 
gníomhaí go fisiciúil.”

Meáchan Sláintiúil 
d’Éirinn: Beartas agus 
Plean Gníomhaíochta 
maidir le Murtall31 

2016–2025 Aithnítear an t-ionad oibre mar earnáil a bhfuil ról ceannaireachta aici maidir le 
murtall a chosc agus a bhainistiú… rannpháirtíocht ghníomhach le ceannairí san 
ionad oibre chun an timpeallacht um chosc ar mhurtall a mhúnlú.

Bia Sláintiúil ar feadh an 
tSaoil – na Treoirlínte 
um Bia Sláintiúil agus an 
Phirimid Bhia32

2016 Cuirtear treoir ar fáil ar féidir a léirmhíniú san ionad oibre, lena n-áirítear pirimid 
bhia agus ábhair chun cabhrú le daoine roghanna a dhéanamh maidir le haiste bia 
sláintiúil cothrom a choinneáil

Beathú Cíche in Éirinn 
Shláintiúil33 

2016–2021 Leagtar amach ann an beartas agus na tacaíochtaí praiticiúla do mháithreacha a 
bhíonn ag beathú cíche san ionad oibre.

An Straitéis Náisiúnta 
Ailse 34

2017–2026 Aithnítear, leis an toirmeasc ar chaitheamh tobac san ionad oibre, gur tháinig laghdú 
mór ar an nochtadh do thobac athláimhe.

Luaitear gur féidir ailsí a bhaineann le ceirde a chosc agus go bhfuil gá le rialáil láidir 
san ionad oibre, le hoideachas oibrithe agus le faireachas.

Aithnítear gur cheart tosaíocht a thabhairt d’oibrithe allamuigh maidir le hailse craicinn 
a chosc agus nach mór d’fhostóirí tacú le haistriú rathúil na marthanóirí ailse ar ais 
chuig an obair.

Plean Gníomhaíochta 
Náisiúnta Sláinte na 
bhFear35 

2017–2021 Aithnítear an t-ionad oibre mar shuíomh inar féidir sláinte na bhfear agus an 
chothromaíocht oibre is saoil is fearr a chur chun cinn d’fhir. Tá gníomh sonrach ann 
chun cur le forbairt an ‘Chreat um Ionaid Oibre Shláintiúla’ agus chun tacú le cur chun 
feidhme thionscnamh um chothú sláinte san ionad oibre.

Bonn Fianaise chun 
Plean Gníomhaíochta 
Sláinte na mBan a 
fhorbairt36

2019 Tá Plean Gníomhaíochta um Shláinte na bhFear ann cheana féin agus, nuair a 
bheidh sé forbartha, comhlánóidh an Plean Gníomhaíochta um Shláinte na mBan 
é seo, i dtéarmaí freagairt chuimsitheach na seirbhíse sláinte ar dhifríochtaí inscne 
in iompraíochtaí sláinte, torthaí agus rannpháirtíocht le seirbhísí sláinte. Rinneadh 
an t-athbhreithniú seo chun scrúdú a dhéanamh ar an mbealach is fearr chun tacú 
le fócas ar riachtanais sláinte na mban, laistigh den chomhthéacs níos leithne den 
ghá le comhionannas inscne a bhaint amach i dtorthaí sláinte do mhná agus d’fhir in 
Éirinn. Léirítear san fhianaise go mbíonn tionchar ag difríochtaí inscne, lena n-áirítear 
fostaíocht, ar thaithí na mban ar shláinte.

Rath do Chianobair – 
Straitéis Náisiúnta um 
Chianobair15

2020 Ar cheann de bhunchlocha na straitéise seo tá timpeallacht fhabhrach a chruthú chun 
cianobair a ghlacadh (cearta agus freagrachtaí fostóirí agus fostaithe, reachtaíocht 
sláinte agus sábháilteachta, socruithe cánach).

Aguisín 3a – Achoimre ar an Straitéis Náisiúnta um Chianobair  

I mí Eanáir 2021, d’fhoilsigh an Rialtas Straitéis Náisiúnta um Chianobair15 chun tacú le 
daoine oibriú ón mbaile go buan. Leagtar amach sa Straitéis pleananna chun cearta agus 
freagrachtaí fostóirí agus fostaithe a neartú, chun an bonneagar a chur ar fáil ionas go 
bhféadfar oibriú go cianda, agus leagtar amach treoir shoiléir maidir le conas is féidir 
cumhacht a thabhairt do dhaoine oibriú go cianda ón oifig.

Aithnítear sa Straitéis roinnt príomhghníomhaíochtaí a dhéanfaidh an Rialtas, arna dtiomáint 
ag an Roinn Fiontar, Trádála agus Fostaíochta.

Príomhghníomhartha 

1.	A shainordú gur cheart go mbeadh obair bhaile agus cianobair mar ghnáthchleachtas do 20% den earnáil phoiblí.

2.	Athbhreithniú a dhéanamh ar an gcaoi a gcaitear le cianobair chun críocha cánach agus caiteachais sa chéad 
Bhuiséad 2022 eile.

3.	Mapáil agus infheistiú i moil chianoibre ar fud na hÉireann.

4.	Reachtaíocht a dhéanamh maidir leis an gceart cianobair a iarraidh.

5.	Cód cleachtais a fhorbairt don cheart chun dínascadh.

6.	Dlús a chur faoi sholáthar leathanbhanda ardluais chuig gach cuid d’Éirinn.

Cuspóir  

Is é cuspóir na straitéise cianoibre ná a chinntiú go mbeidh cianobair ina gné bhuan in ionad oibre na hÉireann, ar bhealach a 
uasmhéadaíonn an leas eacnamaíoch, sóisialta agus comhshaoil.

Tá an Straitéis um Chian-Obair bunaithe ar thrí cholún bhunúsacha a neartófar le coinníollacha taca.

Colún 1: Timpeallacht fabhrach a chruthú chun cianobair a ghlacadh (cearta agus freagrachtaí fostóirí agus fostaithe, reachtaíocht 
sláinte agus sábháilteachta, socruithe cánach).

Colún 2: Bonneagar cianoibre a fhorbairt agus a ghiaráil chun glacadh méadaithe cianoibre a éascú (infrastruchtúr moil náisiúnta a 
fhorbairt, soláthar náisiúnta de leathanbhanda).

Colún 3: Na buntáistí a bhaineann le cianobair a uasmhéadú chun spriocanna beartais phoiblí a bhaint amach (fís chomhroinnte 
agus rochtain ar shonraí ábhartha chun bonn eolais a chur faoi bheartas atá bunaithe ar fhianaise).

Coinníollacha atá mar bhonn agus taca

Tá tacú ann don thrí cholún le coinníollacha taca a dhíríonn ar chur chun cinn na cianoibre agus ar dea-chleachtas, agus ar na 
riachtanais scileanna a bhaineann lena ghlacadh. Sa chuid seo, leagtar béim freisin ar an deis atá ag an earnáil phoiblí dea-shampla 
a threorú agus dea-chleachtas a léiriú d’fhostóirí ar bhonn náisiúnta.

Gealltar sa straitéis na gníomhartha seo a sheachadadh le linn 2021. Cé go mbíonn comhoibriú idir ranna agus gníomhaireachtaí 
i gceist le go leor gníomhartha, glacfaidh ranna agus gníomhaireachtaí aonair ceannaireacht ar dhul chun cinn na ngníomhartha 
agus geallfaidh siad iad a sheachadadh thar an amlíne comhaontaithe. Déanfaidh an Grúpa Idir-Rannach atá á reáchtáil ag an Roinn 
Fiontar, Trádála agus Fostaíochta faireachán ar dhul chun cinn na ngníomhartha, cuirfidh siad ailíniú agus comhroinnt faisnéise 
chun cinn freisin chun tacú le spriocanna níos leithne an Stáit, amhail méadú ar rannpháirtíocht sa lucht saothair, forbairt réigiúnach 
chothromaithe, forbairt bonneagair iompair, maolú carbóin, folláine leanaí agus teaghlaigh a fheabhsú, agus cothromaíocht oibre/
saoil a fheabhsú.�

Making Remote Work 
Nati onal Remote Work Strategy

Prepared by the Department of 
Enterprise, Trade and Employment

4. Aguisíní ar lean

Aguisín 3b – An Ceart Dínasctha  

I mí Aibreáin 2021, d’fhógair an Rialtas an Cód Cleachtais ar an gCeart Dínasctha.37 

Tá an Ceart chun Dínasctha ón obair go hoifigiúil ag gach fostaí agus cothromaíocht 
oibre-saoil níos fearr bheith acu.

Tugann an Ceart chun Dínascadh an ceart d’fhostaithe éirí as obair lasmuigh de 
ghnáthuaireanta oibre, lena n-áirítear an ceart gan freagra a thabhairt láithreach ar 
ríomhphoist, glaonna teileafóin nó teachtaireachtaí eile. 

Tá trí cheart cumhdaithe sa Chód:

1.	 ceart an fhostaí gan iallach bheith curtha orthu obair a dhéanamh go rialta lasmuigh dá ngnáthuaireanta oibre;

2.	an ceart gan pionós a ghearradh as diúltú freastal ar chúrsaí oibre lasmuigh de ghnáthuaireanta oibre;

3.	an dualgas maidir le ceart duine eile chun dínasctha a urramú (mar shampla: gan ríomhphost a sheoladh nó 
glaoch a chur uirthi go rialta lasmuigh de ghnáthuaireanta oibre).

Ó mhí na Bealtaine 2021, tá an Roinn Fiontar, Trádála agus Fostaíochta i mbun comhairliúchán poiblí maidir le ceart 
reachtúil a thabhairt isteach chun cianobair a iarraidh. 

Tá an dá cheann mar chuid de ghealltanas an Rialtais socruithe oibre níos solúbtha a thacaíonn le teaghlaigh a 
chruthú, lena n-áirítear oibriú ón mbaile agus uaireanta níos solúbtha a oibriú. 

Workplace 
Relations 
Commission 
CODE OF PRACTICE FOR 
EMPLOYERS AND EMPLOYEES  
ON THE RIGHT TO DISCONNECT

Aguisín 4 – Sláinte an lucht saothair: próifíl oibrí  
Catagóirí sonraí arna gcomhthiomsú do phróifíl sláinte an oibrí  

Catagóir Fochatagóir

Sóisialta agus 
déimeagrafach

•	 Aois

•	 Inscne

•   Bochtaineacht de réir cineáil teaghlaigh

Fostaíocht •	 Fostaíocht de réir tionscail

•	 Sástacht Poist

•	 Neamhláithreacht ar chúiseanna sláinte

•   Ag obair nuair atáthar tinn

Sláinte, tinneas, gortú 
agus míchumas

•	 Sláinte ghinearálta féin-bhraite

•	 Tinnis nó fadhbanna sláinte fadtéarmacha san fhórsa saothair 

•	 Lucht saothair teoranta i ngníomhaíochtaí laethúla 

•	 Leitheadúlacht struis agus gortuithe a bhaineann leis an obair

•   Sláinte mhothúchánach agus meabhairshláinte

Iompraíocht sláinte •	 Gníomhaíocht fhisiciúil/taisteal gníomhach

•	 Iompraíocht chothaithe

•	 Úsáid tobac & toitíní leictreonacha 

•	 Úsáid alcóil & díobhálacha a bhaineann le halcól

•	 Róthrom agus murtall

•	 Beathú Cíche 

•   Sláinteachas codlata

4. Aguisíní ar lean

Gluais Téarmaí

An Creat um Éire Shláintiúil 2019–2025
Is treochlár é an Creat um Éire Shláintiúil 2019–2025 chun 
Éire níos sláintiúla a thógáil. Tá sé bunaithe ar cheithre 
phríomhsprioc; líon na ndaoine atá sláintiúil a mhéadú i ngach 
céim den saol, éagothroime sláinte a laghdú, an pobal a 
chosaint ó bhagairtí ar shláinte agus folláine agus timpeallacht 
a chruthú inar féidir le gach duine aonair agus le gach earnáil 
den tsochaí a bpáirt a ghlacadh chun Éire shláintiúil a bhaint 
amach.

Anailís cost-éifeachtúlachta
Nuair a chuirtear an difríocht i gcostas idir idirghabhálacha i 
gcomparáid leis an difríocht i éifeachtaí idirghabhálacha. 

Anailís costais is tairbhe
Nuair a chuirtear costais agus iarmhairtí in iúl i míreanna 
airgeadaíochta.

Beartas bunaithe ar fhianaise
I gcás ina bhfuil beartas bunaithe ar an bhfianaise oibiachtúil 
eolaíoch is fearr atá ar fáil. 

Beartais um Dhínit ag an Obair
Beartais a bhfuil sé mar aidhm acu timpeallacht saor ó 
bhulaíocht, ciapadh agus gnéaschiapadh a chinntiú do 
gach oibrí. 

CIPD
An Institiúid Chairte um Fhorbairt Pearsanra. An cumann 
gairmiúil do ghairmithe a oibríonn i mbainistíocht acmhainní 
daonna.

Clár Cúnaimh d’Fhostaithe 
Is seirbhís obair-bhunaithe é Clár Cúnaimh d’Fhostaithe a 
thugann tacaíocht dóibh siúd a bhfuil deacrachtaí pearsanta 
agus/nó deacrachtaí oibre acu.

Cláir um fholláine san áit oibre
Is fo-thacar de chláir sláinte san áit oibre iad cláir fholláine san 
áit oibre. Áirítear orthu seo idirghabhálacha aonfhócais nó 
défhócais (m.sh. gníomhaíocht fhisiciúil, iompraíocht aiste bia 
agus bainistíocht meáchain; iompraíochtaí caitheamh tobac 
agus alcóil; strus, imní agus dúlagar) agus cláir ilfhócais. 

Cláir um shláinte san áit oibre
Straitéisí cothaithe agus cosanta sláinte curtha i bhfeidhm san 
áit oibre. 

Cleachtas bunaithe ar shócmhainn
Aithnítear le cur chuige bunaithe ar shócmhainn agus tógann 
siad ar chomhcheangal den chaipiteal daonna, sóisialta agus 
fisiceach atá laistigh de phobail áitiúla.

Cothromaíocht oibre is saoil
Cothromaíocht i do shaol oibre/gairme agus stíl 
mhaireachtála. 

Cultúr san ionad oibre
An meascán de luachanna, creideamh, iompar agus 
timpeallacht na heagraíochta.

Cumhachtú
Próiseas trína mbíonn daoine aonair agus grúpaí sóisialta 
in ann a gcuid riachtanas a chur in iúl, a n-imní a chur i 
láthair, straitéisí a cheapadh le bheith rannpháirteach sa 
chinnteoireacht, agus gníomh polaitiúil, sóisialta agus 
cultúrtha a bhaint amach. 

Cuspóirí SMART
Úsáidtear é chun forbairt spriocanna intomhaiste a threorú. 
Ba cheart go mbeadh gach cuspóir; Sonrach, Intomhaiste, 
Insroichte, Ábhartha agus Dírithe ar Am.

Éifeachtúacht
Cibé an mbaineann idirghabháil a cuspóir amach.

EU-27
27 Ballstát de chuid an Aontais Eorpaigh.

Freagracht Sóisialta Corparáideach
I gcás ina n-ionchorpraíonn fiontair ábhair imní shóisialta 
agus chomhshaoil ina n-oibríochtaí gnó ar bhonn deonach. 
Aithnítear cur chun cinn sláinte agus folláine mar chroíluach 
den ionad oibre i I dtreo Gnó Freagrach: Plean Náisiúnta na 
hÉireann ar Fhreagracht Shóisialta Chorparáideach 2017–2020. 

FSS
Feidhmeannacht na Seirbhíse Sláinte. 

HRB
An Bord Taighde Sláinte. Gníomhaireacht stáit a thacaíonn le 
taighde agus a sholáthraíonn fianaise chun tinneas a chosc, 
chun sláinte a fheabhsú agus chun cúram othar a bhunathrú. 

HSA
An tÚdarás Sláinte agus Sábháilteachta. An comhlacht 
náisiúnta in Éirinn atá freagrach as cur chun cinn, rialáil agus 
forfheidhmiú na reachtaíochta sláinte agus sábháilteachta 
ceirde. 

HWF
Creat um Ionaid Oibre Shláintiúla.

KPI
Promhtháscaire Feidhmíochta.

Láithreacht
Cleachtas d’fostaí a bheith i láthair san ionad oibre agus é/í 
tinn, rud a fhágann go dtagann laghdú ar an táirgiúlacht go 
minic.

Léirmheasanna córasacha
Léirmheas ar an litríocht ina bhfuil plean mionsonraithe 
cuimsitheach agus straitéis chuardaigh. 

Meta-anailísí
Athbhreithniú córasach a shintéisíonn na sonraí ó staidéir 
éagsúla go hachomair. 

MSD
Neamhoird mhatánchnámharlaigh. Neamhoird a bhaineann le 
fíochán bog agus cnámha a chuireann isteach ar ghluaiseacht 
an choirp.

Neamhláithreacht
Neamhláithreacht d’aon ghnó agus/nó de ghnáth ón obair 
gan chúis bhailí.

NGO
Eagraíocht neamhbhrabúis a fheidhmíonn go neamhspleách 
ar aon rialtas, go hiondúil eagraíocht a bhfuil sé mar chuspóir 
aige aghaidh a thabhairt ar shaincheist shóisialta nó pholaitiúil.

NICE
An Institiúid Náisiúnta um Shármhaitheas Sláinte agus Cúraim 
(NICE). Cuireann sé treoir agus comhairle náisiúnta ar fáil chun 
sláinte agus cúram sóisialta a fheabhsú sa RA.

NISO
Is eagraíocht bhallraíochta í Eagraíocht Náisiúnta 
Sábháilteachta na hÉireann a bhfuil sé mar aidhm aici sláinte 
agus sábháilteacht ag an obair a chur chun cinn agus a 
fheabhsú.

POS
An Phríomh-Oifig Staidrimh.

Oibrí
Duine ag gabháil d’fhostaíocht íoctha nó atá ar fáil chun 
gabháil d’fhostaíocht íoctha. 

RFTF
An Roinn Fiontar, Trádála agus Fostaíochta. 

Riachtanas reachtúil 
Gníomh a cheanglaítear le dlí.

Sláinte a Chur chun Cinn
An próiseas a chuireann ar chumas daoine smacht níos mó a 
bheith acu ar a sláinte agus a sláinte a fheabhsú. 

Sláinte Ceirde 
Is réimse oibre é Sláinte Ceirde i sláinte an phobail chun 
an leibhéal is airde folláine fhisiceach, mheabhrach agus 
shóisialta oibrithe i ngach slí bheatha a chothú agus a 
chothabháil.

SME
Gnóthais bheaga agus mheánmhéide Is éard atá i bhfiontar 
beag ná fiontar a bhfuil níos lú ná 50 oibrí aige. Tá idir 50 oibrí 
agus 249 oibrí ag fiontar meánmhéide. 

SSBanna
Comhlachtaí státurraithe Corparáid faoi úinéireacht an Rialtais 
ar gnó tráchtála í faoi úinéireacht, go hiomlán nó go tromlach, 
ag Rialtas na hÉireann.

Suíomh um shláinte a chur chun cinn
An áit nó an comhthéacs sóisialta ina mbíonn daoine i mbun 
gníomhaíochtaí laethúla ina n-idirghníomhaíonn tosca 
comhshaoil, eagraíochtúla agus pearsanta chun dul i bhfeidhm 
ar shláinte agus folláine.

Gluais Téarmaí ar lean

